Meddwl am Marc


Marc Pennod 12 adnodau 28-34. 

Y Gorchymyn Mawr.

Cwestiwn: Ydyn ni weithiau yn rhy siwr o’n hunain?  Ydyn ni’n falch wrth ennill dadl neu weld pobl eraill yn colli mewn dadl?  Pobl felly oedd y Sadwceaid.  Roedden nhw’n hoffi dadlau ac yn hoffi cael eu gweld fel pobl bwysig. Roedden nhw wedi colli’r ddadl â Iesu, a nawr dyma un o arbenigwyr y Gyfraith yn mentro gofyn cwestiwn i Iesu.

· Roedd arbenigwyr y Gyfraith yn hoffi dadlau ymhlith ei gilydd. (Roedd 365 o orchmynion nad oedden nhw fod i’w gwneud a 200 o orchmynion ddylen nhw wneud.  Roedden nhw’n trafod hyn yn aml).

Mae Iesu’n tynnu ein sylw at eiriau’r Shema.  Geiriau Deuteronomium 6:4 oedd y Shema.  Byddai’n cael ei gadw gan Iddewon mewn bocs wrth ddrws y tŷ.  Roedd yn dweud mai un Duw oedd i’w gael.

Beth yw’r gorchmynion mae Iesu’n dweud wrth  arbenigwr yn y gyfraith? Ysgrifennwch nhw :-

1. Rwyt i garu’r Arglwydd dy . ..




(adn 29)                                                                                                                                                                                            

2. Rwyt i garu dy gymydog   . ..




(adn 31)

Cwestiwn: Beth mae caru Duw yn ei feddwl i ni yn bersonol?  Ydy ei gariad yn meddwl ein bod yn blant iddo?  Ydy ei faddeuant yn meddwl ein bod yn maddau i’n hunain ac i bobl eraill?

Ydy caru cymydog yn meddwl ddylen ni fod yn annwyl wrth bobl r’yn ni’n eu hoffi, neu ydy e’n meddwl ein bod i garu pan nad yw’r cymydog yn ddiolchgar am ein help nac yn dangos unrhyw gariad tuag aton ni?

(Byddai rhai Iddewon yn fodlon helpu cymydog o Iddew ond yn anfodlon helpu neb arall).  Ai pobl felly ydyn ni hefyd?  Beth mae Iesu’n dweud yn Luc 10:29-37?  Ydyn ni’n agored i helpu unrhyw un?

Cwestiwn: Ydy’r dyn wedi deall ateb Iesu? (adn 34) Ydy e wedi deall bod cariad at Dduw a chymydog yn bwysicach na’r holl seremonïau o’i gwmpas? Fyddai hi’n rhwyddach i’r dyn fod yn rhan o seremoni na gofalu fod ei galon yn llawn cariad at Dduw? Ydy hyn yn wir amdanon ni hefyd?

Mae Iesu’n dweud wrth y dyn nad yw’n “bell iawn o deyrnas Dduw.” (adn 34) Mae’r dyn yn dangos ei fod wedi deall ateb Iesu’n iawn. Pa gam arall oedd yn rhaid iddo wneud cyn iddo ddod yn ddisgybl i Iesu? Ydyn ni’n fodlon ar fod yn  agos at Deyrnas Dduw heb  fod yn rhan ohono? Ydy hyn yn ddigon da yng ngolwg Duw?

Gweddi: Helpa ni i dy garu di gyda’n holl galon, a’n holl feddwl a’n holl nerth a charu ein cymydog cymaint â’n hunain. Helpa  ni hefyd i gymryd y cam o dy ddilyn.  Gofynnwn hyn yn dy enw’n unig.  Amen  

